
Pou Piblikasyon Imedya: 30 desanm 2014 

GOUVÈNÈ CUOMO ANONSE REYALIZASYON AMELYORASYON NAN AKSÈ POU $500.000, SA KAP OUVRI 
BÈL ESPAS ANPLENNÈ ETA A POU PLIS VIZITÈ 

 
Gouvènè Andrew M. Cuomo jodi a te anonse kat nouvo pwojè aksè nan espas anplennè fini epi ouvri 
pou piblik la pou kounye a. Pwojè sa yo, ki fè pati efò sou plizyè plan Gouvènè a pou l kreye 50 sit daksè 
atravè Eta a, konsevwa pou ogmante opòtinite rekreyasyon pou Nouyòkè, epi kontinye rale touris. 
Dènye pwojè yo fè yon total $428.660 nan envestiman nan espas anplennè Eta a atravè NY Works 
Program. 
 
“New York genyen kèk nan espas amizman anplennè ki pi bèl nan mond lan, epi amelyorasyon sa yo pral 
fè sit yo vin pi fasil pou vizitè rive,” te deklare Gouvènè Cuomo. “Pwojè NY Works sa yo kontinye 
prezante bote New York pandan l ap ofri yon laj varyete aktivite pou moun tout laj ak enterè amize yo.”  
 
Komisyonè DEC Joe Martens te di konsa, “Gouvènè Cuomo kontinye montre yon gwo angajman pou 
ouvri tè New York pou moun ki gen tout kapasite, keseswa ou se yon chasè, pechè, vwayajè sou bato 
oswa obsèvatè lanati. Gen yon bagay pou chak moun deyò a, epi nou vle akeyi rezidan New York ak 
vizitè nan espas anplennè sa yo.” 
 
Gouvènè Cuomo kontinye pozisyone New York kòm yon destinasyon pou amizman. Bidjè eta ane sa te 
gen ladann $6 milyon nan bourad lajan NY Works pou sipòte kreyasyon 50 nouvo pwojè daksè tè ak dlo 
ki konekte chasè, pechè, obsèvatè zwazo ak lòt nan plis pase 380.000 ak tè eta ak sèvitid daksè ki la deja 
epi yo pa te itilize ase anvan sa. Jiska jounen jodi a, konstriksyon kòmanse sou tout 50 sit yo, ak aprerè 
20 ladan yo ki fini.  
 
Nouvo pwojè daksè nan espas anplennè yo gen ladann: 
 
Huckleberry Ridge State Forest ak Shawangunk Ridge, Konte Orange: $200.000 
 
Sitiye nan pati nò Port Jervis sou koridò Interstate 84 la, Huckleberry Ridge State Forest ofri opòtinite 
pou chas, trapaj, pwomnad, bekann nan montay ak obsèvasyon lanati. Bourad lajan sa te pèmèt DEC fini 
konstriksyon kat paking ki founi aksè nan plis pase 1.450 ak tè forè piblik sou Shawangunk Ridge nan vil 
Greenville ak Deepark, Konte Orange. Nouvo paking yo twouve yo sou Old Greenville Turnpike, Route 6, 
Greenville Turnpike ak Raymond Drive. Nouvo pakin Greenville Turnpike la founi aksè dirèk sou 

Shawangunk Ridge Trail, yon pis long ki kouri sou Shawangunk Ridge soti Port Jervis rive Minniwaska 
State Park, kote li travèse tou longè Huckleberry Ridge State Forest. Yo enstale kyòs ki gen enfòmasyon 
ak kat pis nan chak nouvo paking. 
 
Black River Wild Forest, Mill Creek Road Project, Vil Ohio, Konte Herkimer: $130.000 
 
Zòn sa se yon destinasyon prefere pou chas sèf pandan otòn, ansanm ak kanpin, monte bekan, fè kano, 
kayak ak pwomnad pandan tout lane. Bourad lajan te pèmèt DEC repare premye de mayl wout daksè 
forè anwòch la nan 127.135 ak tè Black River Wild Forest la, yon espas amizman popilè. Mill Creek Road, 
ki mennen nan Wild Forest, se estansyon direksyon lès Bear Creek Road ki kòmanse nan kominote 
Woodgate la sou State Highway 28. Wout la te vin pa bon pou machin pi fò popilasyon an akòz movez 
eta li, epi vwayaj apye te vin mòd daksè prefere nan kote tankou Gull Lake ak chub Pond. Bourad lajan sa 
te amelyore kondisyon pou machin woule sou wout la, ki se tou yon pwen daksè fasil pou rive nan yon 
kantite pis pwomnad pi long nan Woodhull Lake ak North Lake epi mennen nan rezo pis motonèj nan 
mwa ivè yo.  
 
Mete sou sa, DEC te fini travay ki pou kenbe kèk teren kanping ki la deja sou Mill Creek Road epi te 
konstwi yon ti paking tou pre Gull Lake Trail, sa ki fèl vin yon mayl sèlman pou rive nan Gull Lake. DEC 
pral travay ak Adirondack Park Agency pou idantifye plis teren kanping sou wout la.  
 
Pou verifye lòt eleman amizman Black River Wild Forest ki aksesib ale sou: 
http://www.dec.ny.gov/lands/75310.html. 
 
Spicer Creek Wildlife Management Area Access Project, Vil Grand Island, Konte Erie: $81.500 
 
Chas poul dlo ak obsèvasyon wazo dlo gen yon istwa long ak rich sou Niagara Frontier Western New 
York la. Yon dezyèm dèk obsèvasyon/kachèt chas aksesib te devlope sou Spicer Creek Wildlife 
Management Area nan Vil Grand Island nan Konte Erie grasa bourad lajan sa. Pwojè a te enplike 
devlopman yon pis aksesib 1.300 pye nan kachèt sou rivaj la sou Niagara River epi pral founi opòtinite 
chas poul dlo ak obsèvasyon lanati pou piblik la amize l. 
 
Colliersville Boat Launch, Vil Milford, Konte Otsego: $17.160 
 
Colliersville Boat Launch Site nan Vil Milford, ki aksesib fasilman sou NYS Route 7, lès Oneonta, gen 
kounye a yon gliswa pou kano/kayak ak eskalye pou rive nan Susquehanna River grasa bourad lajan sa. 
Nan yon konbinezon ak Emmons Boat Launch Site ki egziste deja, eki twouve l apreprè twa mayl 
annaval, kote sa se sa nèt pou yon aktivite sou dlo ak fanmi. Zòn jeneral la popilè anpil ou ak fanmi ki 
patisipe nan kan baseball lokal ak Baseball Hall of Fame lan pandan lete. 
 
Pou jwenn plis enfòmasyon sou pwojè aksè sa yo, ale sou http://www.dec.ny.gov. 

